
					Эта страница была вычитана





Вси же Князи и Бояре скоро сунушася, скочиша с коней и поклонишася Великому Князю, глаголюще: „Наше древо Ярославле, новый Александре, сія побѣда тебѣ Государю честь повѣдается!“ Князь Великіи едва нуждою промолвилъ, рече: „Повѣдайте ми побѣду сію?“ Рече же братъ его Князь Влѣдимеръ Андрѣевичь: „По милости Божіи и Пречистыя его Матери, молитвами и помощию сродникъ нашихъ Бориса и Глѣба, моленіемъ Рускаго Святителя Петра и его способника[1], Игумена Сергія, и всѣхъ тѣхъ святыхъ молитвами, супостати наши побѣждени соуть, а мы спасохомся.“ Слышавъ же то Князь Великіи, ставъ на нозѣ свои, и рече: „Сіи день, (иже) сотвори Господь, возрадуемся и возвеселимся в онь[2].“ И приведоша ему[3] конь кротокъ. Онъ же иная многая рече со Князи и сѣдъ на конь и выехавъ на побоище, видѣвъ многое множество бито войнъства своего, а поганыхъ вчетверо того болѣ битыхъ; обратився къ Волынцу и рече: „Брате Димитрей, воистинну разумливъ еси, и не-




ро скочиша на коней своих и приѣхаша и падше, поклонишася на ногу ево и пролия слезы свои, глаголюще: Радуйся, Княже, нашъ Древней Ярославъ, новый Александр“! Радуйся, светило Руские земли, пастырю добрый заблудшимъ овцам, побѣдителю всѣх врагов! сия побѣда тебѣ честь довлѣетъ.“


	↑ Ерм. и К. Оболен. приб: „вооружителя.“

	↑ Ерм. и К. Оболен. приб: „и паки рече: сей день Господень, радуйтеся, людіе! велій еси, Господи, и чудны дѣла твоя! вечеръ водворится плачь, и заутра радость.“

	↑ К. Оболен. Великому Князю конь повиненъ.

Источник — https://ru.wikisource.org/w/index.php?title=Страница:Русский_исторический_сборник_Том_3_(1838).pdf/89&oldid=2622722

